
GOUVÈNÈ CUOMO ANONSE INISYATIV POLITIK KI APWOPRIYE POU MOUN 
TOUT TRANCH LAJ YO NAN NEW YORK RANPÒTE PRIM INOVASYON  

SANTE PIBLIK NASYONAL  
  

Prim nan Mete Aksan sou Chwa New York kòm Premye Eta Ki Apwopriye pou 
Moun Tout Tranch Laj yo nan Nasyon an  

  
Inisyativ lan Konbine Moun Ki Ap Vyeyi An Sante, Sante Prevantif ak Kwasans 

Entelijan  
  
  
Gouvènè Andrew M. Cuomo te anonse jodi a ke Rezo Enstiti Sante Piblik Nasyonal la 
(National Network of Public Health Institutes, NNPHI) te rekonèt Inisyativ Sante Atravè 
Tout politik yo (Health Across All Policies, HAAP)/New York ki Apwopriye pou Moun 
Tout Tranch Laj yo (Age-Friendly NY) apati Prim Inovasyon Sante Piblik 2019 li a. Yo te 
bay prim sa a bay yon òganizasyon ki te pran yon risk oswa devlope yon solisyon 
inovatif ki ap abouti a nouvèl apwòch, lide ki fleksib yo ak fason pou travay ansanm. 
NNPHI te site New York pou patenarya djanm yo, vizyon estratejik, apwòch inovatif ak 
finansman kreyatif ke inisyativ sa a te demontre.  
  
"Eta New York ap mennen nasyon an nan mete sou pye politik pou moun vyeyi an 
sante ki pozitif yo, epi prim sa a rekonèt angajman pwogresis nou pran nan sante piblik 
ak gramoun aje New York yo", Gouvènè Cuomo te deklare. "Apati kreyasyon 
kominote ki vivab pou moun ki gen tout tranch laj yo, nou ap abòde nesesite sante yo 
pandan ke nou ap pwomouvwa pwosperite ekonomik ak ekite sosyal."  
  
Sou lidèchip Gouvènè Cuomo, AARP ak Òganizasyon Sante Mondyal la (World Health 
Organization) te deklare New York kòm premye eta ki apwopriye pou moun tout tranch 
laj yo nan nasyon an nan ane 2017. Sa vle di ke Eta a te pran angajman pou li entegre 
Prensip Kominote ki Vivab AARP yo nan pwogram gouvènmantal yo, planifikasyon ak 
apwovizyònman.  
  
Gouvènè Cuomo te pibliye resamman yon Dekrè Egzekitif ki ap pase tout ajans eta yo 
enstwiksyon pou yo adopte epi enkòpore prensip ki apwopriye pou moun tout tranch laj 
ak pou sante yo nan pwogram yo, politik, depans ak rapò yo. Dekrè Egzekitif lan 
(Executive Order) ap ajoute sou Kalandriye Prevansyon Eta New York lan (New York 
State Prevention Agenda), ki se plan global pou amelyore sante tout moun New York yo 
epi redwi inegalite nan sante yo. Vizyon Kalandriye Prevansyon an se pou New York ka 
vin tounen eta ki pi an sante nan nasyon an. Eta a te fè pwogrè konsiderab ak objektif 
sa a — an 2011, New York te klase 24yèm nan rezilta sante piblik yo, selon rapò 
"America's Health Rankings"; an 2018, Eta a te monte pou vin 10yèm.  

Kominote ki an sante, ki apwopriye pou moun tout tranch laj yo ap anplwaye prensip 
planifikasyon kwasans entelijan yo, tankou peyizaj nan lari kote moun ka mache epi 
monte bisiklèt yo, zònaj konpak, miltifonksyon, transpò ki fyab, espas piblik ki aksesib 
ak yon varyete chwa lojman. Yo ap itilize tou tèm sante prevantif yo, tankou aktivite 
fizik, sekirite piblik, aksè a manje ki bon pou sante, entèraksyon sosyal pou pi bon sante 
mantal, kalite lè ak dlo yo, ek ekite sosyo-ekonomik, pou amelyore sante global 
popilasyon an epi abòde detèminan sante sosyal yo.  
  
Divès ajans eta yo te deja anbrase prensip ki apwopriye pou moun tout tranch laj yo 
nan pwogram yo. Depatman Sante a (Department of Health), Biwo pou Moun Aje yo 
(Office for the Aging), ak Depatman Eta a (Department of State) te kreye yon pwogram 
sibvansyon pou ede konte ak kominote yo vin sètifye pou moun tout tranch laj yo epi 
mete sou pye Dekrè Egzekitif Gouvènè a onivo lokal. An plis, Biwo pou Moun Aje yo 
pral soumèt plan kat ane federal li a nan mwa Jiyè a, ki pral enkli mezi ak aktivite ki pou 
sipòte kominote ki apwopriye pou moun tout tranch laj yo ak moun ki ap vyeyi an sante. 
Yo egzije tou pou plan kat ane pou biwo pou moun aje nan konte yo ke yo dwe bay an 
2020 pou yo enkli eleman sa yo. Depatman Konsèvasyon Anviwònmantal (Department 
of Environmental Conservation, DEC) Eta New York la te enkli yon fokis sou kominote 
ki apwopriye pou moun tout tranch laj yo nan Pwogram Sibvansyon Kwasans Entelijan 
nan Adirondack/Castkills ki pi resan li an (Adirondack/Catskills Smart Growth Grant 
Program) pou ede fè de pak yo vin pi aksesib pou granmoun aje New York yo.  
  
"Isit la nan New York, nou fyè de jan ke nou ap envesti nan abitan ki yo nan chak etap 
lavi a", Gouvènè Adjwen Kathy Hochul te deklare. "Angajman nou pran anvè 
granmoun aje yo li san presedan, epi pandan ke moun yo ap viv depizanpli long, pi 
konble, li ap vin deplizanpli esansyèl pou asire ke nou konble bezwen yo epi ke yo aktif 
nan kominote yo. Antan ke premye eta ki apwopriye pou moun tout tranch laj yo nan 
nasyon an, nou fyè pou nou jwenn rekonesans poutèt efò nou ap fè yo ak angajamn 
nou pran pou kontinye ak inisyativ kwasans sante ak entelijan yo pou asire ke tout 
moun New York yo ap mennen pi bon lavi yo."  
  
Komitè Depatman Sante Eta New York la Howard Zucker te deklare, "Lè nou pran 
swen moun New York ki aje yo epi asire ke yo gen aksè a kominote ki pi an sante, pi 
vivab, epi ki an sante sa se yon pati fondamantal nan sante piblik. Dènye rekonesans 
sa a onore angajman nou pran nan inisyativ Sante Atravè Tout Politik Gouvènè Cuomo 
yo epi ranfòse chwa nou kòm Eta ki Apwopriye pou Moun Tout Tranch Laj yo nan 
nasyon an".  
  
Sekretè Eta New York la Rossana Rosado te deklare, "Gouvènè Cuomo te fè 
planifikasyon ak devlopman kominote ki entelijan, ki dirab yo vin yon pati kle nan jan 
nou fonksyone nan Eta New York. Depatman Eta New York lan fyè pou li kontribiye nan 
efò ki ap kontinye yo ki ap leve nivo a pou rès nasyon an".  
  
Greg Olsen, ki se Direktè Pwovizwa Biwo pou Moun Aje nan Eta New York la, te 
deklare, "Gouvènè Cuomo rekonèt ke sèl fason nou genyen pou amelyore sante global 
popilasyon an epi kreye kominote ki se gwo kote pou moun devlope epi vyeyi se atravè 
yon apwòch milti-ajans ki kowòdone. Sou lidèchip Gouvènè a, New York ap jwenn 
rekonesans sou plan nasyonal poutèt li se premye eta ki apwopriye pou moun tout 
tranch laj yo nan nasyon an. Epi atravè Kalandriye Prevansyon an ak apwòch Sante 



Atravè Tout Politik yo, konbinezon swen sante yo, sante prevantif, ak konsèp kominote 
yo, an konbinezon ak abòde detèminan sante sosyal yo, sa pral kontinye jenere rezilta 
pozitif pou tout moun New York yo, jèn moun ak granmoun aje yo".  
  
Jo Boufford, M.D., ki se Vis Prezidan Konsèy Sante Piblik ak Planifikasyon Sante 
nan Eta New York lan (NYS Public Health and Health Planning Council), te 
deklare, "Konsèy Sante Piblik ak Planifikasyon Sante nan Eta New York lan kontan 
anpil pou rekonesans nasyonal pou angajman Eta a pran anvè politik yo ak pratik yo 
pou fè New York vin eta ki pi an sante pou moun ki gen tout tranch laj yo. Nou ap bat 
bravo pou lidèchip Gouvènè Cuomo epi nou gratifye pou sèvi kòm antite piblik ki 
responsab pou sipèvize reyalizasyon Kalandriye Prevansyon Eta New York lan, Dekrè 
Egzekitif Gouvènè a pou reyalize Sante Atravè Tout Politik yo nan ajans eta yo ak 
reyalizasyon angajman Eta a pran pou vin premye eta ki apwopriye pou moun tout 
tranch laj yo nan nasyon an".  
  
Judith A. Salerno, MD, MS, Prezidant, Akademi Medsin New York lan (New York 
Academy of Medicine), te deklare, "Akademi Medsin New York lan fyè pou li se yon 
patnè ak konseye yo fè konfyans pou Eta New York nan devlopman ak reyalizasyon 
inisyativ Sante Atravè Tout Politik yo epi ki apwopriye pou moun tout tranch laj yo. 
Rekonesans efò sa yo ki fèt pa NNPHI konfime vizyon ak lidèchip Gouvènè Cuomo nan 
fè sante vin yon priyorite Atravè Eta a. Ansanm ak patnè nou yo ki nan Depatman Sante 
a, Fondasyon Sante pou Rejyon Lwès New York ak New York Santral (Health 
Foundation for Western and Central New York), ak AARP, nou pran angajman konstwi 
patenarya piblik-prive yo ki ap sipòte sante pou moun ki gen tout tranch laj yo".  
  
Beth Finkel, ki se Direktris AARP Eta New York lan, te deklare, "Sante se kle pou 
vyeyès nan kè kontan epi ki reyisi, epi AARP New York fyè poutèt yo te kolabore ak 
Gouvènè Cuomo ak Depatman Sante eta a, Akademi Medsin New York lan, ak 
Fondasyon Sante pou Rejyon Lwès New York ak New York Santral la pou devlope 
apwòch inovatif sa a pou swen sante pou yon popilasyon ki ap vyeyi. Nou rekonesan 
anvè Gouvènè a poutèt li ap fè New York vin premye eta nan nasyon an ki rejwenn 
Rezo Eta ak Kominote ki Apwopriye pou Moun Tout Tranch Laj yo nan AARP-
Òganizasyon Sante Mondyal la. Kòm pyès metrès angajman sa a, inisyativ 'Sante 
Atravè Tout Politik' yo demontre vizyon ak lidèchip Gouvènè Cuomo nan rekonèt 
enpòtans sante ki ap ogmante nan tout aspè lavi moun New York ki gen tout tranch laj 
yo".  
  
Nora OBrien-Suric, Ph.D., ki se Prezidant Fondasyon Sante pou Rejyon Lwès New 
York ak New York Santral la (Health Foundation of Western and Central New 
York), te deklare, "Fondasyon Sante pou Rejyon Lwès New York ak New York Santral 
la onore jwenn rekonesans ansanm ak patnè nou estime anpil yo nan resevwa prim sa 
a. Lè Gouvènè Cuomo te lanse yon inisyativ pou fè vanse 'Sante Atravè Tout Politik', 
epi pran angajman pou fè New York vin premye Eta ki Apwopriye pou Moun Tout 
Tranch Laj yo, Fondasyon Sante a te rekonèt opòtinite pou fè patenarya a se yon 
koneksyon djanm ant manda Gouvènè a ak anfaz Fondasyon an mete sou abòde 
detèminan sante sosyal pou timoun ak granmou aje yo. Travay ke HAAP/New York ki 
Apwopriye pou Moun Tout Tranch Laj yo ap fè yo baze sou yon rekonesans ke genyen 
anpil detèminan ki ap fè entèraksyon ak vyeyès an sante. Yo dwe abòde anpil nan 
detèminan sa yo onivo kominote a, ki se rezon pouki kolaborasyon yo esansyèl nan 



akonpli rezilta ki swete yo. Kolaborasyon nou ak Depatman Sante a, AARP ak Akademi 
Medsin New York lan demontre modèl kolaborasyon ki nesesè pou afekte chanjman 
sistèm yo. Nou remèsye Rezo Enstiti Sante Piblik Nasyonal la poutèt yo rekonèt 
patenarya nou an apati prim sa a".  

